
ᑲᑎᒪᐅᑎᕕᓂᖏᑦ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᔫᓂ 20-ᒥᑦ 23-ᒧᑦ 

ᑭᖑᓪᓕᐹᒥ ᑲᑎᒪᑦᓱᑎᒃ, ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑐᓴᕐᑎᑕᐅᒍᑎᖃᓚᐅᔪᑦ ᐊᕐᕌᒍᒥ 
ᐱᓇᓱᐊᕐᑕᐅᔪᕕᓂᕐᓂᒃ ᐃᓕᓐᓂᐊᓂᓕᕆᓂᐅᑉ ᐊᓪᓚᕕᖏᓐᓄᑦ. ᐊᒻᒪᓗ 
ᐃᓕᓐᓂᐊᓂᓕᕆᓂᐅᑉ ᑮᓇᐅᔭᖏᑦᑕ ᑐᕌᒐᕆᓛᕐᑕᖏᓐᓄᑦ ᐊᕐᕌᒍᓛᕐᑐᒥ ᑐᑭᓯᑎᑦᓯᒍᑏᑦ 
ᐊᖏᕐᑕᐅᓚᐅᔪᒻᒥᔪᑦ. ᐅᑯᐊ ᐃᓘᓐᓈᒍᑦ ᐅᖄᒍᑎᐅᕙᓪᓗᓚᐅᔪᑦ ᑐᑭᑖᕈᑎᐅᑦᓱᑎᓗ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ.   

ᐋᕐᕿᒋᐊᕐᑕᐅᓂᖓ ᐃᓕᓐᓂᐊᕈᑎᓕᕆᕕᐅᑉ 

ᐃᓕᓐᓂᐊᓇᐅᑉ ᐊᕐᕌᒍᖓᑕ ᕿᑎᕐᖃᖓᓂ, ᐃᓅᖃᑎᒌᑦ ᖁᐊᕐᓵᓯᒪᓇᕐᑐᑰᖃᑦᑕᑎᓪᓗᒋᑦ 
ᓱᕐᕋᑕᐅᓯᒪᓪᓚᕆᓚᐅᔪᑦ ᐃᓕᓐᓂᐊᕕᕗᑦ ᐊᐅᓚᑕᐅᒍᑎᖏᓪᓗ. ᐃᓕᓐᓂᐊᓂᓕᕆᓂᕐᒥ, 
ᐱᒍᑦᔨᒍᑎᕗᑦ ᐊᐅᓚᑦᔭᕆᐊᕐᓂᖃᖃᑦᑕᓚᐅᔪᑦ ᐊᒥᓱᕕᑦᓱᑎᒃ ᓱᒋᐊᕈᑎᖃᕐᓂᒧᑦ 
ᐅᐃᒪᓇᕐᑐᓂᒃ, ᐊᓪᓚᕕᑦᑎᓂ ᐋᕐᕿᓱᒋᐊᕆᐊᓖᑦ ᐃᑉᐱᓇᖃᑦᑕᓕᓚᐅᔪᑦ. ᑌᒣᑦᑎᓗᒋᑦ, 
ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᖏᕈᑎᖃᓚᐅᔪᑦ ᐱᒍᑦᔨᒋᐊᓪᓛᕕᐅᑉ ᑲᒪᒋᔭᐅᓛᓕᕐᓂᖓᓂᒃ 
ᐃᓕᓐᓂᐊᕖᑦ ᐊᐅᓚᑕᐅᕕᖓᓄᑦ. ᐋᕐᕿᓯᒪᐅᑎᑖᕐᖃᒥᕐᒧᑦ ᐃᓚᒋᔭᐅᑎᓪᓗᒍ, 
ᐃᓕᓐᓂᐊᕈᑎᓕᕆᕕᐅᑉ ᑐᑭᒧᐊᑦᑎᓯᔨᖓ ᑲᒪᒋᔭᖃᖃᑦᑕᓂᐊᓕᕐᑐᖅ ᐃᓕᓐᓂᐊᑎᑦᓯᔩᑦ 
ᐱᒋᐅᕐᓴᑎᑕᐅᒍᑎᖏᓐᓂᒃ ᐊᒻᒪᓗ ᐃᓄᒃᑎᑐᑦ ᐅᖃᐅᓰᓪᓗ ᐁᑉᐱᐅᑎᖏᑦᑕ 
ᐃᓕᓐᓂᐊᕈᑎᑦᓴᓕᐅᕐᕕᖏᓐᓂᒃ. ᐋᕐᕿᓯᒪᐅᑎ ᓄᑖᖅ ᐃᒻᒥᒎᓕᕐᑎᓯᔪᖅ ᐊᓪᓚᕕᓐᓂᒃ 
ᓴᐳᑦᔨᒍᑎᓕᓐᓂᒃ ᐃᓕᓐᓂᐊᑎᓄᑦ ᐃᓕᓐᓂᐊᕕᓐᓄᓗ ᐃᓕᓐᓂᐊᕖᑦ ᐊᐅᓚᑕᐅᕕᖓᓂ. 
ᐊᓪᓚᕖᑦ ᑎᓕᔭᐅᒪᐅᑎᖃᓗᐊᖕᖑᐊᑐᑦ ᐃᓕᓐᓂᐊᕈᑎᓅᓕᖓᔪᓂᒃ, ᖃᐅᔨᓴᕐᓂᓂᒃ 
ᐱᒋᐅᕐᓴᑎᑦᓯᒍᑎᓂᓪᓗ ᐃᓕᓐᓂᐊᕈᑎᓕᕆᕕᒻᒨᓕᖓᔪᑦ.  

ᐃᓄᒃᑎᑑᕐᑐᓂᒃ ᐃᓕᓐᓂᐊᕈᑎᑦᓴᓕᐅᕐᓂᖅ 

ᐊᕐᕌᒎᓐᓂ ᐊᓂᒍᕐᑑᓂ, ᐱᔪᓐᓇᓯᔭᐅᓯᒪᖃᑦᑕᑐᑦ ᐃᓱᕐᕉᑏᑦ ᓄᑖᑦ ᐃᓄᒃᑎᑐᑦ 
ᐃᓕᓐᓂᐊᑎᑦᓯᕕᑦᑎᓂ. ᐃᓕᓐᓂᐊᕈᑎᑦᓴᓕᐅᕐᕕᕗᑦ ᐱᖕᖑᑎᑦᓯᖃᑦᑕᓕᕐᑐᖅ 1500 
ᐅᖓᑖᓅᕐᑐᓂᒃ ᐃᓕᑦᓯᕙᓪᓕᐊᒍᑎᓂᒃ ᖃᕆᑕᐅᔭᕐᐸᓂᒃ, ᐃᓄᒃᑎᑑᕐᑐᓂᒃ. ᑕᒪᒃᑯᐊ 
ᐃᓕᑦᓯᕙᓪᓕᐊᒍᑏᑦ ᐳᕐᑐᓂᓖᑦ 1-2-3 ᐃᓕᓐᓂᐊᕈᑎᖏᓐᓄᑦ ᐃᓚᒋᐊᕈᑏᑦ. 
ᐳᕐᑐᓂᓕᖁᑎᓕᒫᕗᑦ ᐊᑕᐅᓯᕐᒥᒃ ᒪᕐᕉᓂᓪᓗ ᖃᕆᑕᐅᔭᖃᕐᐸᖃᓕᕐᑐᑦ ᖃᕆᐊᒥᓐᓂ. ᐳᕐᑐᓂᓖᑦ 
ᐱᖓᓱᓂᒃ ᐊᕐᕌᒍᑦ ᐃᓕᓐᓂᐊᓇᐅᑉ ᐊᕐᕌᒍᕆᓛᕐᑕᖓᑕ ᓄᖕᖑᐊᓂ 
ᖃᕆᑕᐅᔭᕐᐸᖃᕈᓐᓇᓯᓛᕐᑐᑦ. ᐃᓱᕐᕉᑎᓄᑦ ᓄᑖᓄᑦ ᐱᒋᐅᕐᓴᑎᑕᐅᒍᑎᖏᑦ 
ᐃᑲᔪᕐᓯᔭᐅᓂᖏᓪᓗ ᐃᓄᐃᑦ ᐃᓕᓐᓂᐊᑎᑦᓯᔩᑦ ᐱᖃᕐᑎᑕᐅᖃᑦᑕᒥᔪᑦ ᑲᔪᓯᔪᒥᒃ ᐊᕐᕌᒎᓐᓂ 
ᒪᕐᕉᓂ. ᐃᓄᒃᑎᑑᕐᑐᓂᒃ ᓇᕿᑦᑕᐅᑎ iNaqittaq-ᒥᒃ ᑌᔭᐅᒍᑎᓕᒃ, ᑲᑎᕕᒃ 

ᐃᓕᓐᓂᐊᓕᕆᓂᕐ
ᒥᒃ ᑭᒡᒐᑐᕐᑏᑦ 

(ᑲᔪᓯᔪᑦ…) 

©  ᔮᑦ ᑐᔅᓅ ᐱᐊᕐᓃ 

ᑲᑎᕕᒃᑯᑦ 
ᐃᓕᓐᓂᐊᑎᑦᓯᒍᑎᖓ 
ᓄᑖᖅ “ᓇᒻᒥᓂᖅ 
ᐱᔪᓐᓇᓃᑦ 
ᐃᓅᖃᑎᒌᓐᓂᖃᕈᓐᓇᐸᓪ

ᐳᕐᑐᓂᓕᓕᒫᑦ 
ᐱᖓᓲᔪᕐᑐᓂᒃ 
ᐃᓕᓐᓂᐊᑎᑕᐅᒍᑎᒋᓛᕐ
ᑕᖏᑦ ᑕᒡᒐᓂ ᐊᕐᕌᒍᒥ 

ᐃᓕᓐᓂᐊᓂᓕᕆᓂᕐᒧᑦ ᐱᖕᖑᑎᑕᐅᓯᒪᔪᖅ. ᐃᑲᔪᕐᓯᔪᖅ ᐃᓱᕐᕈᑏᑦ ᖃᕆᐊᕐᓂ 
ᐊᑐᕐᑕᐅᓂᖏᓐᓄᑦ. ᐊᒡᒐᒧᑦ ᐊᓪᓚᑕᐅᔪᓂᒃ ᐃᓕᑕᕐᓯᐅᑎ ᖃᕆᑕᐅᔮᕈᕈᑎᒥ 
ᐊᑐᐃᓐᓇᕈᕆᐊᕕᑦᑕᖓ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ. ᖃᕆᑕᐅᔮᕈᕈᑎ ᐃᓄᑐᖃᕐᓂᒃ 
ᐱᐊᕋᕐᓂᓗ ᐃᓕᓐᓂᐊᑎᓂᒃ ᓇᕿᑦᑕᕈᓐᓇᑎᑦᓯᓛᕐᑐᖅ ᐃᓄᒃᑎᑑᕐᑐᓂᒃ ᐊᓪᓚᑐᐃᓐᓇᓗᒋᑦ 
ᑎᑭᕐᒥᓄᑦ ᖃᕆᑕᐅᔮᕈᕈᑎᒥ iPad-ᒥ. 

ᐅᖃᐅᓯᐅᑉ ᐁᑉᐱᐅᑎᖏᓐᓂ ᐅᐃᒍᐃᑎᑐᑦ ᖃᓪᓗᓈᑎᑐᓪᓗ 
ᐃᓕᓐᓂᐊᕈᑎᑦᓴᓕᐅᕐᓂᖅ  

ᐃᓅᑦᔪᓯᓕᕆᓂᕐᒥ ᐃᓕᓐᓂᐊᑎᑦᓯᒍᑏᑦ ᓄᑖᑦ ᓄᐃᑕᐅᓯᒪᔪᑦ ᐳᕐᑐᓂᓕᓐᓄᑦ ᓯᑕᒪᓂᑦ 
ᐱᖓᓲᔪᕐᑐᓄᑦ. ᐊᑐᕐᑕᐅᒋᐊᖕᖓᓛᕐᑐᑦ ᓯᑎᐱᕆ 2016-ᒥ. ᐱᖕᖑᑎᑕᐅᓂᖏᑦ ᓴᓇᑦᑐᓴᐅᑏᑦ 
ᐱᕙᓪᓕᐊᑕᐅᑦᓯᐊᒥᔪᑦ. ᓯᑎᐱᕆᒥ, ᐱᐅᓕᓂᐊᒐᖏᑦ ᐳᕐᑐᓂᓖᑦ ᐱᖓᓱᓂᒃ ᐆᑦᑐᕋᕐᑕᐅᓛᕐᑐᑦ 
ᑲᖏᕐᓱᒥ, ᓴᓪᓗᓂ, ᐳᕕᕐᓂᑐᒥ ᐊᑯᓕᕕᒻᒥᓗ. ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᐃᓕᓐᓂᐊᑎᑦᓯᒍᑎᖓ ᓄᑖᖅ “ᓇᒻᒥᓂᖅ ᐱᔪᓐᓇᓃᑦ ᐃᓅᖃᑎᒌᓐᓂᖃᕈᓐᓇᐸᓪᓕᐊᓂᕐᓗ”, 
ᐃᓚᖃᕐᓱᓂ ᓄᓕᐊᕐᓂᒨᓕᖓᔪᓂᒃ ᑐᑭᓯᒪᑦᓯᐊᕆᐅᕐᓴᑎᑦᓯᒍᑎᓂᒃ, ᐳᕐᑐᓂᓕᓕᒫᑦ 
ᐱᖓᓲᔪᕐᑐᓂᒃ ᐃᓕᓐᓂᐊᑎᑕᐅᒍᑎᒋᓛᕐᑕᖏᑦ. ᓄᑖᖑᒻᒥᔪᖅ ᓯᑎᐱᕆᒥ “ᐱᓇᓱᒐᑦᓴᓂᒃ 
ᖃᐅᔨᓴᕐᓂᒥ ᐃᓕᓐᓂᐊᕈᑏᑦ” ᐊᑑᑎᔭᐅᓛᕐᒥᔪᑦ ᐳᕐᑐᓂᕐᓴᒥᐅᓄᑦ 1.0-ᒥ 
ᐊᕕᑦᑐᓯᒪᐅᑎᒦᑦᑐᓄᑦ (ᐳᕐᑐᓂᓖᑦ 7). ᐃᓕᓐᓂᐊᑎᑦᓯᒍᑏᑦ ᐃᓕᓐᓂᐊᑎᓂᒃ 
ᐃᑲᔪᕐᓯᒍᓐᓇᓛᕐᑐᑦ ᓱᕐᖁᐃᓯᓂᕐᒧᑦ ᐱᓇᓱᒐᕐᓂᒃ ᓇᒻᒥᓂᕐᓗ ᑲᖐᒋᔭᒥᓂᒃ 
ᐱᔪᓐᓇᓂᕐᒥᓂᓪᓘᓃᑦ. ᐱᓇᓱᒐᕐᓂᓗ ᐱᕕᑦᓴᖃᕐᓇᑐᓂᒃ ᐃᓕᑦᓯᕕᖃᓛᕐᒥᓱᑎᒃ. 

ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑏᑦ: ᐆᑦᑐᕋᕐᑕᐅᔪᑦ, ᐃᓗᕐᖁᓯᕐᒥᒃ 
ᐃᓕᓐᓂᐊᑎᑦᓯᓂᑐᙯᑦ ᓄᓇᒥᓪᓗ ᐊᓐᓇᐅᒪᒋᐅᕐᓴᑎᑦᓯᒍᑏᑦ  

ᐱᖕᖑᑎᑕᐅᓯᒪᒻᒪᓂᑦ, ᑲᑎᕕᒃ ᐃᓕᓐᓂᐊᓂᓕᕆᓂᖅ ᐃᓕᓐᓂᐊᑎᑦᓯᓂᖃᓲᖅ 
ᐃᓗᕐᖁᓯᕐᒨᓕᖓᔪᓂᒃ. ᐃᓗᕐᖁᓯᕐᒥ ᐃᓕᓐᓂᐊᑎᑦᓯᓂᑐᙯᑦ ᐃᓚᖃᓲᑦ ᑕᒣᓐᓂᒃ 
ᐃᒡᓗᒦᑦᑎᓗᒋᑦ ᓄᓇᒥᓪᓗ ᐃᓕᓐᓂᐊᑎᑦᓯᓂᕐᓂᒃ. ᐊᕐᕌᒍᓕᒫᖅ ᐃᓕᓐᓂᐊᑎᑦᓯᒍᑎᐅᓲᑦ 
ᐱᓇᓱᐊᕈᓯᑕᒫᑦ. 2014-ᒥ ᑲᑎᕕᒃᑯᑦ ᓄᐃᑦᓯᒋᐊᖕᖓᓚᐅᔪᑦ ᐃᓄᕐᖁᓯᕐᒥᒃ 
ᐃᓕᓐᓂᐊᑎᑦᓯᒍᑏᑦ ᐆᑦᑐᕋᐅᑎᐅᓂᖏᓐᓂᒃ ᐊᑯᓕᕕᒻᒥ, ᐅᒥᐅᔭᒥ, ᖁᐊᕐᑕᒥ ᑲᖏᕐᓱᔪᐊᒥᓪᓗ. 
ᐆᑦᑐᕋᕐᑕᐅᔪᑦ ᐊᕐᕌᒎᓛᕐᑐᒥ ᐆᑦᑐᕋᕐᑕᐅᒋᐊᓪᓚᓛᕐᑐᑦ ᑖᒃᑯᓇᓂ ᓄᓇᓕᓐᓂ, ᐊᕐᕌᒍᒋᓕᕐᑕᖏᑕ 
ᐱᖓᔪᒋᔭᖓᓂᒃ. ᐆᑦᑐᕋᐅᑏᑦ ᐃᓇᖏᕐᓯᔪᑦ ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑎᑐᖃᐅᓲᓂᒃ 
ᐱᓇᓱᐊᕈᓯᑕᒫᑦ ᐃᓕᓐᓂᐊᕕᑦᑎᓂ ᐊᒥᓲᓂᕐᓴᓂ. ᐃᓗᕐᖁᓯᖅ ᐃᓕᓐᓂᐊᑎᑦᓯᒍᑎᐅᖔᓲᖅ 
ᐱᖓᓱᕕᑦᓱᒍ ᐊᕐᕌᒍᒥ, ᐱᓇᓱᐊᕈᓯᓕᒫᒥ. ᐱᓇᓱᐊᕈᓯᕐᒥ ᐃᓕᓐᓂᐊᑎᑦᓯᒍᑏᑦ ᐃᓚᖃᓲᑦ 
ᓄᓇᒦᑦᓱᑎᒃ ᐃᓕᓐᓂᐊᑎᑦᓯᓂᕐᓂᒃ ᒪᙯᓪᓗᑎᓗ ᐅᓐᓄᐊᖏᓐᓇᖅ ᓯᓂᑦᑕᕆᐊᕐᓯᒪᓗᑎᒃ. 
ᖃᐅᔨᓴᕐᑕᐅᒍᑎᖏᑦ ᑖᒃᑯᐊ ᖃᐅᔨᓴᐅᑏᑦ ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ ᑐᓴᕐᑎᓯᒍᑎᐅᓚᐅᔪᑦ. 
ᐅᖄᖃᑎᒌᓐᓃᑦ ᓄᐃᑦᓯᓚᐅᔪᑦ ᑐᓴᕐᑎᓯᒍᑎᖏᑦᑕ ᑐᑭᓯᓐᓇᑎᑦᓯᒋᐊᕈᑎᖃᕆᐊᖃᕐᓂᖏᓐᓂᒃ 
ᐃᓕᓐᓂᐊᓂᓕᕆᓂᐅᑉ ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑎᖏᓐᓂᒃ, ᐃᓚᒋᔭᐅᑎᓪᓗᒋᑦ 
ᐆᑦᑐᕋᐅᑏᑦ ᐃᓕᓐᓂᐊᑎᑦᓯᒍᑎᑐᙯᓪᓗ ᓄᓇᒦᑦᓱᑎᓗ ᐃᓕᓐᓂᐊᑎᑦᓯᒍᑎᓂᒃ. ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ ᕿᓄᒍᑎᖃᓚᐅᔪᑦ ᐃᓘᓐᓈᒍᑦ ᕿᒥᕐᕈᓂᕐᒥᒃ ᓴᕐᕿᑎᑦᓯᕕᐅᓗᑎᒃ ᐆᒃᑑᐱᕆ 
2016-ᒥ ᑲᑎᒪᓕᕐᐸᑕ. ᐃᓘᓐᓈᒍᑦ ᕿᒥᕐᕈᓃᑦ ᑐᑭᓯᑎᑦᓯᒋᐊᕈᑎᐅᒐᔭᕐᑐᑦ ᖃᓄᐃᑦᑑᓂᖏᓐᓂᒃ 
ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑏᑦ ᐃᓕᓐᓂᐊᑎᓄᑦ ᐃᓕᓐᓂᐊᓂᓕᕆᓂᐅᑉ 
ᐃᓕᓐᓂᐊᑎᑦᓯᒍᑎᒋᒋᐊᓕᖏᓐᓂᒃ.  

(…ᑲᔪᓯᔪᑦ) 




